
	1. ՀՀ ֆինանսների նախարարություն

	11.05.2022թ.

	
	N 01/8-1/8483-2022

	Քննության առնելով Ձեր 29.04.2022թ. № ԳՍ/23.1/10349-2022 գրությամբ ներկայացված ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագիծը, հայտնում ենք հետևյալը.
	

	1. Նախագծով նախատեսվում է ՀՀ 2022 թվականի պետական բյուջեով նախատեսված 1070 «Աջակցություն փախստականների ինտեգրմանը» ծրագրի 12003 «1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառումից նվազեցնել 7.540.0 հազ. դրամ և հատկացնել 1212 «Տարածքային զարգացում» ծրագրի 11017 «Պատերազմի արդյունքում ժամանակավորապես Հայաստանի Հանրապետությունում գտնվող քաղաքացիներին մշտական բնակության վայր տեղափոխում» միջոցառմանը՝ 25.02.2022-21.04.2022թթ. ժամանակահատվածի փոխադրումներն իրականացրած կազմակերպության ծախսերը փոխհատուցելու համար:
Մինչդեռ 2022 թվականի մարտի 10-ի N 311-Ն որոշմամբ նախատեսված հատկացումների (22.330.0 հազ. դրամ) քննարկման փուլում առաջարկվել էր միջոցառման շարունակականության ու հետագա փոխադրումների ֆինանսավորման հարցը կարգավորել 2022 թվականի ՀՀ պետական բյուջեով նախատեսված՝ Արցախի Հանրապետությանը տրամադրվող 144.0 մլրդ դրամ միջպետական վարկի շրջանակներում, սակայն այդ առնչությամբ, ինչպես նաև միջոցառման շարունակականության, մասնավորապես շահառուների քանակից բխող ուղևորափոխադրման պահանջարկի վերլուծության առնչությամբ նախագծի հիմնավորումներում որևէ անդրադարձ չկա: 
Նախագծի հիմնավորման մեջ նշվել է, որ ՀՀ կառավարության 16.11.2020թ. «Գնման գործընթացը կազմակերպելու համար» N 1800-Ա որոշումը դեռևս ուժի մեջ է, որից բխում է գումարներ հատկացնելու համար որոշման նախագծերի կազմումը, սակայն նշված որոշումն ընդունվել էր Ադրբեջանի կողմից սանձազերծված պատերազմի արդյունքում Արցախի Հանրապետությունից Հայաստանի Հանրապետություն ժամանակավորապես ժամանած քաղաքացիներին Արցախ հետ ուղարկելու համար, իսկ պատերազմից տևական ժամանակ է անցել:
Բացի այդ հիմնավորման մեջ որպես ռազմավարական փաստաթղթի հետ կապը, նշվել է ՀՀ կառավարության 18.08.2022թ. N 1363-Ա որոշմամբ հաստատված Կառավարության 2021-2026թթ ծրագրի 1-ին գլխի «1.2. Ղարաբաղյան հիմնախնդիր» բաժինը, սակայն դրանում ակնհայտ բացահայտված չէ նախագծի հետ փոխկապակցումը:
Հետևաբար կրկին անգամ առաջարկում ենք հետագա փոխադրումների շարունակականության և ծառայության ֆինանսավորման հարցը կարգավորել 2022 թվականի ՀՀ պետական բյուջեով նախատեսված՝ Արցախի Հանրապետությանը տրամադրվող 144.0 մլրդ դրամ միջպետական վարկի շրջանակներում:
	







1. Ընդունվել է ի գիտություն:
Հարցը դեռևս քննարկման փուլում է, սակայն հաշվի առնելով, որ ուղևորափոխադրումներն իրականացվում են անընդհատ անհրաժեշտություն է առաջանում փոխհատուցման համար: Ուստի առաջարկում ենք նախագիծն ընդունել: 

	2. Խմբագրական առումով առաջարկում ենք.
ա/ նախագծի ձևակերպումները համապատասխանեցնել նախագծի բովանդակությանը, մասնավորապես նկատի ունենալով, որ նախագծով առաջարկվում է կատարել միայն վերաբաշխում և փոփոխություններ, ապա անհրաժեշտ է նախաբանում «Հայաստանի Հանրապետության բյուջետային համակարգի մասին» օրենքի հղումը՝ 19-րդ հոդվածը փոխարինել 23-րդ հոդվածով, խմբագրել նախագծի ու հավելվածների վերնագրերը, նախագծի 1-ին կետը,
բ/ նախագծի NN 4 և 5 հավելվածներում 1070 ծրագրի 12003 միջոցառման մասով «Միջոցառումն իրականացնողի անվանումը» բառերը փոխարինել «Շահառուների ընտրության չափանիշները» բառերով:
	
ա/ Ընդունվել է կատարվել են համապատասխան փոփոխություններ:



բ/  Ընդունվել է կատարվել են համապատասխան փոփոխություններ:

	Միաժամանակ առաջարկում ենք նախագծի հիմնավորման մեջ առավել մանրամասն անդրադառնալ 1070 ծրագրի 12003 «1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառման ֆինանսական և ոչ ֆինանսական ցուցանիշների կատարման ընթացքին և մանրամասնել թե միջոցառման շրջանակներում ինչ գնման գործընթացի մասին է խոսքը:
	Նախագծի հիմնավորումը լրամշակվել է:

	2. ՀՀ ՏԿԵՆ միգրացիոն ծառայություն

	30.05.2022թ.

	
	N 01/06/1916-2022

	Ի կատարումն Ձեր մայիսի 26-ի N ԳՍ/23.1/13404-2022 հանձնարարականի, հայտնում ենք, որ Միգրացիոն ծառայությունը  «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և լրացում կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու ու Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին»  ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:





